
FAN-TA'LIM TARAQQIYOTIDA INNOVATSION YONDASHUV VA ZAMONAVIY 

TENDENSIYALAR 

G. Sh. Buvorayeva  
Chirchiq davlat pedagogika universiteti o'qituvchi 

 

Annotasiya. Ushbu maqolada fan-ta'lim taraqqiyotida innovatsion yondashuv va zamonaviy 

tendensiyalar haqida so'z yuritiladi. 

Kalit so'zlar: zamonaviy, innovatsion, kompyuter, ta‘lim sohasi va hokazo. 

В данной статье речь идет об инновационном подходе и современных тенденциях в 

развитии науки и образования. 

Ключевые слова: современный, инновационный, компьютерный, образовательный и т. д. 

In this article we will talk about the innovative approach and modern trends in the development 

of Science and education. 

Key words: modern, innovative, computer, education field, etc. 

 

Bugungi kunda har qanday davlatning barqaror taraqqiyoti asosini innovatsion faoliyat tashkil 

etadi. Tarix shundan dalolat beradiki, inson o‗zining aql-zakovati bilan dastlabki mehnat qurollarini 

o‗ylab topishdan, algoritm va nanozarralar, zamonaviy innovatsion kompyuter, quyosh va boshqa 

yuqori texnologiyalarni kashf etishgacha bo‗lgan murakkab yo‗lni bosib o‗tdi. Shu bilan bir qatorda 

ta‘lim sohasi tizimiga, balki jamiyatning barcha sohalarining rivojiga o‗zining aks ta‘sirini ko‗rsatadi. 

―Bugun biz davlat va jamiyat hayotining barcha sohalarini tubdan yangilashga qaratilgan innovatsion 

rivojlanish yo‗liga o‗tmoqdamiz.  

Innovatsiya – bu kelajak degani. Biz buyuk kelajagimizni barpo etishni bugundan boshlaydigan 

bo‗lsak, uni aynan innovatsion g‗oyalar, innovatsion yondashuv asosida boshlashimiz kerak‖ [1]. 

Mamlakatimizda ijtimoiy-iqtisodiy, siyosiy, madaniy sohalarda bo‗layotgan tezkor o‗zgarishlar 

ta‘lim tizimini ham tubdan isloh qilishni taqozo etmoqda, chunki mukammal ta‘lim tizimi orqali 

Respublikamizning kelajak intellektual imkoniyatlarini va uni gullab yashnashi hamda rivojlanishini 

belgilab beruvchi yoshlarni har tomonlama ijodkor, mustaqil faoliyat yuritadigan qilib tarbiyalashda 

asosiy omil bo‗lib xizmat qiladi. Shuning uchun ta‘limda eng muhim strategik yo‗nalish ta‘lim 

muassasalarining innovatsion faoliyati hisoblanadi. Bu esa barcha ta‘lim muassasalarida, ayniqsa 

ijodkor, yuqori salohiyatli mutaxassis kadrlarni tayyorlovchi oliy ta‘lim maskanlarida innovatsion 

texnologiya ko‗rinishida faoliyat olib borish dolzarb masalalardan biri bo‗lib kelgan. 

Xususan, hozirgi kunda ta‘lim jarayonida innovatsion texnologiyalar, pedagogik va axborot 

texnologiyalarini o‗quv jarayonida qo‗llashga bo‗lgan qiziqish, e‘tibor kuchaygan. Ma‘lumki, ―Kadrlar 

tayyorlash milliy dasturi‖da ―...ta‘lim muassasalarining resurs, kadrlar va axborot bazalarini yanada 

mustahkamlash, o‗quv-tarbiya jarayonini yangi o‗quv-uslubiy majmualar, ilg‗or pedagogik 

texnologiyalar bilan to‗liq ta‘minlash‖ vazifalari belgilab qo‗yilgan. Mamlakatimizning taraqqiy etgan 

mamlakatlar qatoridan o‗rin olishi uchun aholi ta‘limini jadallashtirish va uning samaradorligini 

oshirish maqsadi ham ilg‗or pedagogik tadbirlardan, texnologiyalardan keng foydalanishimizni talab 

etmoqda. 

Innovatsion texnologiyalar asosida mantiqiy fikrlash uzluksiz ta‘lim tizimini rivojlantirishning 

eng muhim omillaridan hisoblanadi. Ular ta‘lim jarayonida ma‘lum o‗zgarishlarga, ta‘lim mazmuni, 

sifati boyishiga va samarali tashkil etilishiga sabab bo‗ladigan turli tashabbus va yangiliklarning yaxlit 

tizimida namoyon bo‗ladi. Ilm, fan va texnikaning jadal rivojlanishi, yangi texnika va 

texnologiyalarning jamiyatning barcha qatlamlariga kirib borishi, axborot texnologiyasi vositalarining 

barcha davlat va nodavlat muassasalarida qo‗llanilishi o‗qituvchilardan uzluksiz bilim olishni talab 

qilmoqda. O‗qituvchilarning faoliyati ko‗p qirrali bo‗lib, ular boshqaruvchi, muloqot qiluvchi, 

yo‗naltiruvchi, tashkil etuvchi va baholovchi rollarini amalga oshirishlari kerak bo‗ladi. 

Ta‘lim tizimini isloh qilishning zarurligini tushunib yetish, amaliyotda ta‘lim muassasalarini 

innovatsion jarayonlarga qo‗shilishini taqozo etmoqda, o‗zini yaratish imkoni mavjud innovatsion 

maydonda ko‗rish va eng muhimi aniq yangiliklarni o‗zlashtirishdan iborat. 

Bugungi kunda maktab va oliy ta‘lim tizimidagi an‘anaviy va ommaviy ko‗rinishdagi ta‘lim va 

tarbiya jarayonlari o‗rniga ta‘lim muassasalari rivojlanishida o‗ziga xos yangilik bo‗lib innovatsion 

jarayonlar kirib kelmoqda. Innovatsiya (in-―lik‖, novus-―yangi‖) yangilik kiritish, yangilik degan 

ma‘noni anglatadi. 

Ta‘lim sohasi – mamlakatimizda birinchilardan bo‗lib faol innovatsion harakatni boshladi. 

Ma‘lum bosqichda XX asr oxirlarida bunday harakatlar yo‗lga qo‗yilgan edi. Masalan, A.G.Rivin va 

V.K.Dyachenko tomonidan o‗qitishni jamoaviy o‗qitish, D.B.Elkonin, V.V.Davidov, L.V.Zankovlar 

tomonidan ilgari surilgan rivojlantiruvchi innovatsion ta‘lim to‗g‗risidagi qarashlar o‗z vaqtida ma‘lum 

ahamiyat kasb etdi. Shu bilan birga boshqa innovatsion ta‘lim texnologiyalari: dialektik o‗qitish 

usullari (A.I.Goncharuk, V.L.Zarina), o‗qitishning individual yo‗nalishli usuli, evristik o‗qitish dialog 

madaniyati keltirish mumkin. 

Jahon tajribasi shuni ko‗rsatmoqdaki, har tomonlama rivojlangan innovatsion tizimga ega 

mamlakatlardagina innovatsiya jarayonlari samarali amalga oshirilib, texnologiyalar va boshqa 

ilmtalab mahsulotlar  tijoratlashtirilmoqda. Bu jarayonda davlatning ishtiroki, iqtisodiyotning real 

sektori va yetakchi sohalarida innovatsiya faoliyatini qo‗llab-quvvatlashi muhim ahamiyatga egadir. 

Zero, ilm-fan davlatning texnik taraqqiyoti va jamiyatning ijtimoiy-iqtisodiy rivojlanishini 

ta‘minlaydigan ushbu integratsiya mexanizmining asosini tashkil qiladi [2]. 

Xulosa o‗rnida shuni ta‘kidlash joizki, bugungi kun innovatsion texnologiyalarini ilm-fan va 

ta‘lim sohasida muvaffaqiyatli qo‗llanilsa, yangi yosh avlod ana shu jahon tajribasi asosida saboq olib, 

ulg‗aysa, davlatimizning ertangi istiqboli, kelajagi yorqin bo‗lishiga shak-shubha yo‗q. 

